
«Шағала» ересек тобында тәрбиеленушілердің жас ерекшеліктері мен қызығушылықтарына 

сәйкес дамытушы пәндік-кеңістіктік орта құрылған. Дамытушы орта балалардың танымдық 

белсенділігін, шығармашылық қабілеттерін, коммуникативтік дағдыларын және әлеуметтік 

құзыреттіліктерін дамытуға бағытталған. 

Физикалық қасиеттерді дамыту орталығы 

Физикалық қасиеттерді дамыту орталығында спорттық құралдар, қимылды ойындарға арналған 

жабдықтар және денсаулық сақтау технологияларын қолдануға қажетті материалдар 

орналастырылған. Балалардың дене дамуын жетілдіруге және қозғалыс белсенділігін арттыруға 

жағдай жасалған. 

Коммуникативтік дағдыларды дамыту орталығы 

Коммуникативтік дағдыларды дамыту орталығында көркем әдебиеттер, балалар энциклопедиялары, 

сюжетті суреттер, мақал-мәтелдер, жұмбақтар, театр түрлері мен тіл дамыту ойындары жинақталған. 

Балалардың байланыстырып сөйлеуін, сөздік қорын және қарым-қатынас мәдениетін дамытуға 

бағытталған жұмыстар жүргізіледі.. Ойындар барысында балалар түстерді, пішіндерді, жануарларды, 

көкөністер мен жемістерді атап үйренеді, сөздік қорларын байытып, байланыстырып сөйлеу 

дағдыларын дамытады. Сонымен қатар, балалардың тыңдау, түсіну, сұрақтарға жауап беру және өз 

ойын еркін жеткізу қабілеттерін қалыптастыруға жағдай жасалған. 

   
 

   
Танымдық және зияткерлік дағдыларды дамыту орталығы 

Танымдық және зияткерлік дағдыларды дамыту орталығында математикалық материалдар, логикалық 



тапсырмалар, конструкторлар, тәжірибе жасау құралдары және табиғат бұрышы орналасқан. 

Балалардың зерттеушілік қабілеттерін дамытуға және қоршаған орта туралы білімдерін кеңейтуге 

жағдай жасалған. 

    

    
 

    
Шығармашылық дағдыларды, зерттеу іс-әрекетін дамыту орталығы  

Шығармашылық дағдыларды, зерттеу іс-әрекетін дамыту орталығында сурет салу, жапсыру, мүсіндеу, 

қол еңбегі және құрастыру жұмыстарына арналған материалдар жинақталған. Балалардың 

шығармашылық белсенділігін арттыруға және эстетикалық талғамын қалыптастыруға мүмкіндік 

берілген. 

   



Әлеуметтік–эмоционалдық дағдыларды қалыптастыру орталығы  

Әлеуметтік–эмоционалдық  дағдыларды  қалыптастыру  орталығында 

сюжеттік–рөлдік ойын бұрыштары, эмоцияларды тануға арналған көрнекіліктер және бірлескен 

ойындарға қажетті құралдар орналастырылған. Балалардың өз сезімдерін білдіруіне, құрдастарымен 

жағымды қарым-қатынас орнатуына және әлеуметтік ортада еркін әрекет етуіне жағдай жасалған. 

Топтардағы дамытушы пәндік-кеңістіктік орта тәрбиеленушілердің жас ерекшеліктеріне сәйкес 

ұйымдастырылып, қауіпсіздік талаптарын сақтай отырып жабдықталған. Барлық материалдар 

балалардың еркін пайдалануына қолжетімді орналастырылған және оқу жылы барысында жүйелі 

түрде толықтырылып, жаңартылып отырады. 

    
 

      
         Күтілетін нәтиже 

 • заттар мен ойыншықтарға еркін қол жеткізе алады; 

 • өзіне қажетті заттар мен ойындарды өз бетінше таңдайды; 

 • заттарды түсі, көлемі, пішіні бойынша ажыратып, салыстырады; 

 • түрлі материалдармен өз бетінше әрекет етеді; 

 • құрастыру, шығармашылық және зерттеу әрекеттеріне қызығушылық танытады; 

 • қарапайым тәжірибелер жасап, заттардың қасиеттерін зерттейді; 

 • ойын барысында өз идеяларын жүзеге асырады; 

 • құрдастарымен бірлесіп ойнайды, өз ойын және ұсынысын білдіреді; 

 • топтағы заттарды ұқыпты пайдаланады және өз орнын ретке келтіреді; 

 • қауіпсіздік ережелерін сақтайды; 

 • өз бетінше әрекет етуге, таңдау жасауға және бастамашылық танытуға дағдыланады



 


